
wilent uns sageten .

di wisen ez nie ne verdageten .
von den wir wurden innen .
kiinftiger dinge .

ire rede was tougen .

si bedorften wole des gelouben .

si kunten ze wire .

vore manic hundert jiren .

von einer gebiirte diu was wunderlich .
nie necheiniu wart ir gelich .

noch ne wirdet niemer mére .
wande si was ane sér .

unde 4ne gelust des vleisches .

von schirmen des heiligen geistes .
tohter was muoter des kindes .
hier wahse der geloube mit wistuome des sinnes .
vro sulet ir ez vernemen .

ditze privilegium wart gegeben .
wibe nie nechein .

wan unserre vrouwen alterseine .
Jesaias der guote .

mit wirhaften muote .

von einer gerte er sagete .

als er ez vernomen habete .

er was wilent in der alten é .

unde quat si solte erspringen von Jesse .
Davides vater was der selbe man .
als6 wir ez gelesen hin .

der von gotes gewaltiger hant .
wilent des riches habete gewalt .
den geheize er vone gote entvie .
der dar nich vile wole ergie . daz
wuocher sines libes .

pflegente wiirde des riches .

deme got des geswuor .

daz berihtet wiirde der sin stuol .
mit michelen éren .

von éwen unze éwen .

den eit hat er behalten .

sin sun wile des riches walten .

er ist genant Iskiros .

wande sin gewalt ist s6 groz .

des miigen wole entvinden .

sine widerwinnen .

nd nemet des wissagen ware .

er quat eine bluomen solte si tragen .
tiure . unde guote .

edele unde vruote .

lilje ist er genennet .

s6 wole in der in erkennet .
gezierde ist er der erde .

diu teler in habent unde niht di berge .
iiber den ruowet allermeiste .
unseres hérren minnesamer . geist
mit sibenvaltiger gebe .

anderes sich des nieman pflege .
diu éreste heizet wistuom .

diu andere vernunst 4ne ruom .
den dritten nennet man rat .
gesach in got der in hét .

daz schulet ir ouch merken .

diu vierde heizet sterke .
gewizzede nimet diu vinfte namen .
ob ir di sehsten wellt ervaren .

diu machet guot gemiiete

si heizet rehte giiete .

diu sibende gebe in dirre zale .

daz ist gotes vorhte tiberal .

diu gerte bezeichenet di maget .
diu von eineme worte wart berehaft .
von der gotes . [magenkrefte]

Ane mannes wineschefte

diu bluome den einborenen sun .
unser vrouwen sancte Marien .

di siben gebe er niht entvie .
teilniimfticlicher hier .

als6 tuont hiute .

di geistlichen liute .

wande er ist daz gotes sal .

dar inne blwet {iberal .

diu goteheit gemeine .

ine aller slahte teile .

er rihtet ouch Davides stuol .

des hat er éwiclichen ruom .

vile hoch ist daz sin reht .

daz ne hoeret der kneht .

wande ez ist tougen .

er ne sihet ez mit den ougen .
er refset mit gewalte .

di hérren unde di schalke .

di vrouwen unde di diuwe .
daz tuont di sine triuwe .
swer im gerne dienet .

deme wirdet wole geloénet .
nt loben wir di gerten .

unde griiezen si mit worten .
heil wis dG magedin .

des himeles hériu kiininginne .
geboren von Jesses stamme .
des gotes sunes amme .

des veldes bist d bluome .
wer mohte sich din geniiegen .
Maria Maria .

edeliu liebiu vrouwe .

von dir ist geboren lilium .
bluome convallium .

der diumiiete ére .

Krist got unser hérre .

der din smac ist s6 getdn .

er ne mac geliches niht hin .
salbe tiberal nechein .

din munt ist als6 ein honicseim .
under diner zungen .

dé ist gewisse vunden .

honic unde milch genuoc .
d bist inniclichen guot .
von dir ist errunnen .

der lilje ist aller wiinne .

